
ᒥᒋᐛᔭᔨᑎᒧᐅᓂᔪᐤ ᑲᐱᔅᑎᓂᒧᐛᑭᓄᐅᒡ 
ᑲᓇᑕ ᐃᔪᒡ

ᓂᔾ, ᒪᐃᑯ ᐱᐅᕐᔅ, ᑲ ᒥᔭᑭᓄᐅᑦ  
ᒋᓴᐊᔭᒥᐊᐅᒋᒪᐤ ᑲᓂᑲᓂᔅᑯᐛᑦ ᑲᓇᑕ  

ᐊᔭᒥᐊᐅ-ᐃᔪᐛ;
ᒋᔨᐛᐤ, ᑲᓇᑕ ᐃᔪᒡ ᑲ ᒪᒧᐎᒡ ᐊᓐᑕ  
ᑲᒥᔅᑎᐅᒋᒪᐅᐃᔨᒥᓇᓄᒡ ᐊᓐᑕ ᒥᓇᑭ,  

ᐅᓐᑕᕆᔪᐤ, ᓂᒪᓯᒧᐛᑭᓐ ᐊᑲᔅᑦ ᐱᓯᒻ 6, 1993

ᓂᐧᑲᓂᓯᑯᐧᒄ,  
ᒪᒧ ᐅᑕ ᐊᑕᔭᐧᒄ ᒋ ᓂᑐᑕᑎᓇᐤ ᐊ ᐛᐎᑎᒪᒃ  
ᒋᑎᐸᒋᒧᓄᐛᐛ ᐊᓐᑕ ᑲ ᐅᑎᓇᑭᓄᒡ ᐊᐛᓯᒡ 
ᑲ ᒋᔅᑯᑎᒧᐛᑭᓄᐅᒡ᙮

ᓂᒋ ᐸᑕᓐ ᐊ ᐃᔨᒧᑕᑭᓄᐅᒡ ᐊ ᐎᓴᒐᐃᑕᑭᓄᒡ ᑭᔭ 
ᑲᐃᓯ ᐊᐧᑯᔪᐛᑭᓄᐅᒡ ᐊᓐᑕ ᐊᐛᓐᒋ  
ᑲ ᒋᔅᑯᑎᒧᐛᑭᓄᐅᒡ ᑭᔭ ᑲᐃᓯ ᑕᐧᑲᐅᑯᒡ ᐊᔅᒃ ᐊᓄᒡ ᑭᔭ 
ᔭᐱᒡ ᑲᓯᑲᐃᔨᒡ᙮

ᓂᒋ ᓴᒂᐃᒧᓐ ᑲ ᐸᑎᒪᓐ ᑲᐃᓯ ᐊᐧᑯᐃᑯᐃᐛᒡ  
ᓂᑦᐃᔨᒥᒡ, 

ᑭᔭ ᓂ ᒪᒥᑐᓇᔨᑎᒺᓐ ᐊᔭᒥᐊᐅ-ᐃᔪᒡ ᑭᔭ ᐎᐛᐤ 
ᑲ ᐛᐎᒋᐛᒡ ᐊᐧᑯᔪᐛᑭᓄᐎᔨᒋ ᐊᐛᔪᐛ᙮

ᓇᔅᒡ ᓂ ᒋᔅᒐᔨᑕᓐ ᐊᓂᔭ ᐊᔅᑕᔨᑕᒂᒋ ᒋᑎᒪᒋᒧᓄᐛᐛ 
ᑲ ᐛᐎᑎᒪᒄ ᑭᔭ ᓇᔅᒡ ᒋᒋᐛ ᓂᑦᐃᔅᐱᑕᔨᒪᐅᒡ ᐊᓐᒡ  
ᐊᐛᓐᒋ ᑲ ᑎᐸᒋᒧᐅᒡ᙮

ᓂᒋ ᒥᔽᔨᑎᒺᓐ ᑲ ᐸᑎᒧᒡ ᐊ ᑎᐸᒋᒧᒡ ᐃᔪᒡ ᑭᔭ ᐃᑕᐅᓇ 
ᐊᑐᔅᑲᔅᑕᒡ ᒐᒋ ᒥᓏᒋᐛᓄᔨᒡ 

ᑭᔭ ᓂ ᒋᔅᒐᔨᑕᓐ ᑕᓐ ᒐᐃᔅᐱᔅ ᓂᑐᐛᐃᑕᒂᒡ  
ᒥᓏᒋᐃᐛᐅᓐ᙮

ᑭᔭ ᔭᐱᒡ ᓂ ᒋᔅᒐᔨᑕᓐ ᑭᔭ ᓂᔾ ᓇᑐᐛᔨᑎᒪᓐ  
ᒐᒋ ᒥᓏᒋᐃᑯᔭᓐ, ᑭᔭ ᓂᑦᐃᔨᒥᒡ ᒐᒋ ᒥᓏᒋᐊᑭᓄᐅᒡ,

ᑭᔭ ᒋᑦᐊᔭᒥᐊᐅ-ᐃᔨᒥᓄᐅᒡ ᐊᓂᑐᐛᔨᑕᒡ  
ᒐᒋ ᒥᓏᒋᐊᑭᓄᐅᒡ᙮

ᐊᑲ ᑎᒂᒐ ᒥᓏᒋᔨᐛᐅᓐ ᐊᐅᑯᓐ ᐸᐃᑯᑕᐤ ᒐ ᐃᑕᔨᑕᑯᓯᐊᐧᒄ 
ᒥᔭᒻ ᐅᑕᒡ ᑲ ᐃᑕᐃᑯᓯᓇᓄᐅᒡ ᑲ ᐊᐧᑯᐃᐛᓄᐅᒡ᙮

ᓂ ᒋᔅᒐᔨᑕᓐ ᓇᐅᔅ  ᐊᑕᓄᐅᒡ ᒐᒋ ᒥᓏᒋᐛᓄᐅᒡ᙮  
ᒐᒋ ᒥᓏᒋᐊᑭᓄᐅᒡ ᐃᔪᒡ ᑭᔭ ᐃᑕᐅᓇ᙮ 

ᓂ ᒋᔅᒐᔨᒪᐤ ᑭᔭ ᐎᔾ ᒋᓴᒪᓂᑐᐤ ᒪᓏᒋᐃᐛᑦ,

ᓂ ᒋᔅᒐᔨᒪᐤ ᒋᓴᒪᓂᑐᐤ ᒐ ᒋᒋᐱᑦ ᒐᒋ ᒥᓏᒋᐃᐛᑦ ᐃᔅᐱ 
ᐎᑎᒪᒂ ᐊᓐᑕ ᑲ ᐃᓴᐧᑯᐎᑯᔭᐧᒄ ᐊ ᐃᓯᐱᑕᐊᒪᐧᒄ ᑭᔭ 
ᑲ ᐃᓯᓴᒂᔨᒧᐎᔭᐧᒄ᙮ 

ᐊᑯᑕ ᐛᐃᓯ ᐱᒧᑕᔭᓐ ᐊᓐ ᒪᔅᑭᓄᐤ ᐅᑕ ᑭᔭ ᐊᓄᒡ᙮

ᓄᑎᓇᓐ ᑭᔭ ᓄᐎᑕᓐ ᐅᔅᑎᔅᑯᐤ ᒋᓴᒪᓂᑐᐤ ᑭᔭ ᒋᔨᐛᐤ  
ᑲᐃᓯ ᐱᑕᒪᐊᒡ ᑲ ᒋᔅᑯᑎᒧᐛᑭᓄᒡ ᐊᐛᓯᒡ᙮  
ᔅᒋ ᐅᓂᑐᑕᑎᓇᓐ᙮ ᓂᒋ ᐅᓂᑐᑕᑎᓱᓇᓐ ᑭᔭ  
ᓂᒋ ᐅᓂᑐᑐᐛᓇᓐ ᒋᓴᒪᓂᑐᐤ᙮

ᓂᒥᒋᔽᔨᓯᓐ, ᐃᔅᐱᔅ ᐅᔅᑕ ᐊᒋ ᐃᔅᒋᔄᔭᓐ᙮  
ᑲ ᐛᐎᒋᐛᔭᒡ ᑲ ᐅᑎᓂᑯᔭᒄ ᑭᔭ ᒋᑦᐊᐛᓯᒧᐛᐅᒡ ᐊᓐᑕ 
ᒋᒋᐛᐛᒡ ᑭᔭ ᐊ ᐃᑎᔅᑲᓇᓯᔭᒃ ᐅᒡ᙮

ᓂᒥᒋᔽᔨᓯᓐ, ᐃᔅᐱᔅ ᐅᔅᑕ ᐊᒋ ᐃᔅᒋᔄᔭᓐ᙮ ᑲᐎ ᑐᑕᑕᒡ  
ᒐᒋᐃᓯ ᐃᔪᔭᒄ ᒥᔭᒻ ᐊᐃᓯ ᐃᔪᔭᒡ᙮

ᑲ ᐅᑎᓂᑕᒡ ᐊᓐᑕ ᒋᑦᐃᔨᒧᐅᓄᐛᒡ ᐅᒡ ᑭᔭ ᐊᓐᑕ 
ᐊᐃᓯ ᓂᔅᑎᐛᐱᒧᑯᔭᒄ ᐊᐃᓯ ᐃᔪᔭᒄ᙮

ᓂᒥᒋᔽᔨᓯᓐ, ᐃᔅᐱᔅ ᐅᔅᑕ ᐊᒋ ᐃᔅᒋᔄᔭᓐ᙮ 
ᓂᒋᔅᑯᑎᒪᒋᐛᐱᓇᓇ ᒥᒐᑦ ᑲ ᐱᐛᔨᒪᑭᓄᐅᒡ ᐎᔭᐛᒡ 
ᐊ ᒥᒋᑐᑥᑭᓄᐅᒡ ᐎᔭᐛᒡ, ᐊ ᐱᐛᔨᒪᑭᓄᐅᒡ 
ᐅᑦᐃᔪᐤ  ᐃᑐᐅᓄᐛᒡ ᑭᔭ ᐅᒥᑐᓇᔨᒋᑭᓄᐛᒡ᙮

ᑲᓇᑕ ᐊᔭᒥᐊᐅ-ᐃᔪᒡ ᐅᒡ ᓂᐱᔅᑎᓇᓐ  
ᐊᐃᓯ ᒥᒋᐛᔭᔨᑎᒪᒡ᙮

ᓂ ᑐᑕᓐ ᐊᐃᓯ ᐳᑯᓴᔨᑕᒡ ᐊᓐᑕ ᐊᔭᒥᐊᐅ-ᐃᔪᒡ ᒥᔭᒻ 
ᐅᒋᒪᐅᒡ ᐊᓐᒡ ᒐᔅᒐᔨᑕᒡ ᒋᑦᑎᐸᒋᒧᐅᓄᐛᐤ ᑭᔭ  
ᑲ ᑯᒂᒋᒥᒡ ᒐᒋ ᓂᑐᐛᔨᑎᒪᓐ ᒐᒋ ᐛᐸᔨᑎᒪᑯᔭᒡ᙮

ᓂ ᑐᑕᓐ ᐅᑦ ᐃᓯᓂᐧᑲᓱᓄᐛᒡ ᐊᓐᒡ ᒥᒐᑦ ᐊᐛᓐᒋ 
ᐊᑲ ᒋᔅᒐᔨᑕᒡ ᒋᑎᐸᒋᒧᓄᐛᐛ᙮  

ᓂ ᑐᑕᓐ ᐅ ᐃᔭᐱᒡ ᐊᑎᓱᒄ ᐊᓐᑕ ᐊᑕᒡ ᐊᔭᒥᐊᐅᓂᒡ 
ᐊᑲ ᒋ ᒥᐅᑎᓇᒡ ᐅᔭ ᑲ ᐃᔅᐱᔨᒋ ᒐᒂᔪᐛ᙮

ᒋᒋᐛᔭᓇ, ᒥᓯᐛ ᓂᑭ ᐎᑎᒧᐛᐅᒡ ᒋᓴᐊᔭᒥᐊᐅᒋᒪᐅᒡ ᑕᓐ 
ᑲ ᐃᔅᒋᔄᔭᓐ᙮

ᑭᔭ ᓂᑭ ᑯᒂᒋᒪᐅᒡ ᒐᒋ ᐎᒋᐃᒡ ᑭᔭ ᐊᓐᒡ ᐅᒋᒪᐅᒡ ᐊᓐᑕ 
ᑲᓇᑕ᙮ ᒐᒋ ᐛᐎᒋᐃᐛᒡ ᐊ ᒋᒋᐱᑕᑭᓄᐎᒡ ᒥᓏᒋᐃᐛᐅᓂᔪᐤ 
ᐊᓐᑕ ᒋᑦᐃᑕᐅᓄᐛᒡ᙮

ᓴᔅ ᐱᔅᒐ ᒋᓴᐊᔭᒥᐊᐅᒋᒪᐅᒡ ᒋᒋᐱᔪᐅᒡ ᐅᔭ ᐊᑐᔅᒐᐅᓂᔪᐤ᙮

ᓂ ᒋᔅᒐᔨᑕᓐ ᓴᔅ ᑕᑥᐤ ᐊᒋ ᐸᑎᒪᒄ ᐃᔨᒧᐅᓇ ᒥᔭᒻ 
ᐊᐱᓯᒂᒋ ᐊ ᐃᓯᓇᒂᒋ ᐅᓴᒻ ᐊᑲ ᓇᔅᒡ ᐊᔅᒋᐱᔨᒡ ᒐᒂᓐ 
ᒐᒋ ᑐᑕᑭᓄᐅᒡ᙮

photo: P7538 (317)   All Saints’ Residential School, Lac La Ronge, Sask. - tug of war -- [192_?]. 

ᓂᑦᐊᓱᑎᒪᒐᓐ ᒥᒄ ᐊᔅᐱᔅ ᒋ ᑐᑎᒪᓐ, ᑭᔭ ᒥᒄ ᐊᔅᐱᔅ  
ᒋ ᑐᑕᒡ ᐊᔭᒥᐊᐅ-ᐃᔪᒡ ᐊᓐᑕ ᐛᒋ ᑎᐸᐃᑕᒂᒋ 
ᐊᔭᒥᐊᐅᒥᒋᐛᐸ ᒐᒋ ᐎᒋᐱᒧᑕᒥᑕᒡ ᐊᓐᑕ ᒋᓴᒪᓂᑐᐤ 
ᒥᓏᒋᐃᐛᐅᓐ-ᒪᔅᑭᓇᒡ᙮

ᐊᓇᒡ ᐊᐛᓯᒡ ᑲ ᐅᑎᓇᑭᓄᐅᒡ ᒋᔅᑯᑎᒪᑐᒋᐛᐱᒡ  
ᑲ ᐊᑐᔅᒐᒡ ᐊᓐ ᑲ ᒪᑕᐅᐱᑕᑭᓄᐅᒡ ᑲ ᓴᑲᓯᒪᑭᓄᐅᒡ  
ᑭᔭ ᐊᐃᓯ ᐱᔅᑎᓂᓱᓇᓄᐅᒡ ᑭᔭ ᐊᐃᓯ ᐅᔅᑯᐎᔅᑕᒡ 
ᒋᓴᐊᔭᒥᐊᐅᒋᒪᐤ ᐊ ᓂᑲᓂᔅᑯᐛᑦ ᑲᓇᑕ ᐊᔭᒥᐊᐅ-ᐃᔪᐛ 
ᐅᑯᐸᓇᒪ᙮ ᐊᑎᒂᒡ ᓱᓇᔭᐤ ᒐᒋ ᒥᓏᒋᐃᐛᐤ ᒪᒧᐎᓇᓄᐅᒡ 
ᐊᓄᒂᒡ ᐊᐃᓯ ᐱᔅᑎᓂᓱᔭᒡ ᑭᔭ ᒐ ᐊᑐᔅᑲᔅᑐᐅᒋᒡ  
ᑯᑎᑭᒡ᙮

ᐊᓄᒡ ᐅ ᓂᒪᓯᒺᑭᓐ, ᐊᓄᒡ ᑲᓯᑲᔨᒡ ᒋᓴᔅ ᑲ ᐎᓴᒐᔨᑕᐧᒃ 
ᑭᔭ ᑲ ᓂᐱᑦ᙮ ᐊᐅᑯᓐ ᐊᓄᒡ ᐃᔭᐱᒡ ᐛᒋᒋᐱᔨᒡ ᐅᔅᑭᒡ 
ᑲ ᐊᒂᑕᔨᑕᒂᒡ ᑲ ᒥᑥᑕᒡ ᐊᓐᑕ Hiroshima ᐃᑕᐅᓂᒡ, 
ᐊᐅᑯᓐ ᒪᐅᒡ ᑲ ᑯᔅᑎᒂᒡ ᑲᐃᓯ ᐅᓯᑯᐎᑐᒡ ᐃᔪᒡ᙮ 

ᒥᒄ ᐃᔭᐱᒡ ᑲ ᐊᒂᑕᔨᑕᒂᒡ ᑲ ᒥᑥᑕᒡ ᑭᔭ ᒥᔪᐤ  
ᓂᒪᓯᒺᑭᓐ ᓇᒪᔭᐤ ᐊᓐ ᒪᔅᑕᔾ ᐃᔨᒧᐅᓐ

ᒋᓴᒪᓂᑐᐤ ᒋ ᐅᓂᔅᑲᓇᐤ ᒋᓴᓴ ᓂᐳᐅᓂᒡ ᐅᒡ 
ᑲᐃᓯ ᐛᐸᑎᐛᓄᐅᒡ ᐊᓐ ᐱᒪᑎᓯᐅᓐ ᑭᔭ ᓇᔅᒡ 
ᐊ ᐸᐃᑯᓯᓇᓄᐅᒡ ᐊᓐ ᑲᒋᒡ ᐱᒪᑎᓯᐅᓐ ᑭᑈ ᒐ ᑎᒂᒡ 
ᐊᐅᑯᔪᐤ ᐅᑦᐃᑕᔨᑎᒧᐅᓐ ᒋᓴᒪᓂᑐᐤ᙮

ᒋ ᓂᔅᑯᒥᑎᓇᐛᐤ ᑲᒋ ᓂᑐᑐᐅᔭᒄ᙮

ᒪᐃᑯ, ᒋᓴᐊᔭᒥᐊᐅᒋᒪᐤ ᑲ ᓂᑲᓂᔎᑦ ᑲᓇᑕ ᐊᔭᒥᐊᐅ 
ᐃᔪᐛ᙮

Translation made by the Translation and Linguistics Services Department (2013)
Naskapi Development Corporation Head Office

Kawawachikamach, Quebec

ᓂᔎᐅᓯᐛᐅᓂᔪᐤ ᑲ ᒥᔭᑭᓄᐅᑦ ᒋᓴᐊᔭᒥᐊᐅᒋᒪᐤ ᑲᓂᑲᓂᔅᑯᐛᑦ ᑲᓇᑕ ᐊᔭᒥᐊᐅ-ᐃᔪᐛ ᐊᓐᑕ 
ᑲᓇᑕ ᐃᔪᒡ ᑲ ᒪᒧᐎᒡ ᐊᓐᑕ ᒥᓇᑭ, ᐅᓐᑕᕆᔪᐤ, ᒪᔅᑕᔨᑐᔅᑲᓐ ᐊᑲᔅᑦ ᐱᓯᒻ 7, 1993᙮ Vi Smith 
ᑲᐃᒥᑕᑦ ᒋᓴᐃᔪᐛ ᑭᔭ ᒥᓯᐛ ᐊᓐᑕ ᐊᐛᔪᐛ ᑲ ᑕᔨᒋ ᐅᒡ᙮

ᐅᑕ ᒥᐊᒧᐎᓇᓄᐅᒡ ᐅᒡ, ᓂ ᐎᑕᓇᓐ ᑭᔭ ᓂᒥᐅᑎᓂᒺᓇᓐ ᒋᓴᐊᔭᒥᐊᐅᒋᒪᐤ ᑲᓂᑲᓂᔅᑯᐛᑦ ᑲᓇᑕ 
ᐊᔭᒥᐊᐅ-ᐃᔪᐛ ᒥᒋᐛᔭᔨᑎᒧᐅᓂᔪᐤ ᑲ ᐱᔅᑎᓇᐧᒃ ᐊᓂᔭ ᑲᓇᑕ ᑲᑭᔭᓴᐤ ᐊᔭᒥᐊᐤ ᐃᔪᐛ ᐅᒡ᙮

ᓱᒐᔭᔨᑎᒧᐅᓂᒡ, ᐃᔅᐱᑕᔨᑎᒧᐅᓂᒡ, ᒋᔅᑎᒪᒐᔨᒋᒐᐅᓂᒡ ᑭᔭ ᑕᑈᔭᔨᑕᑯᓯᐅᓂᒡ ᐅᑕᔨᒡ ᐅᒡ ᒋᐱᔅᑎᓂᒻ 
ᒥᒋᐛᔭᔨᑎᒧᐅᓂᔪᐤ᙮ ᐸᐃᑯᑕᐤ ᓂᑦᐃᓯ ᐅᑎᓇᓇᓐ᙮ ᓂ ᒪᒥᒋᒪᓇᓂ ᑭᔭ ᓂᓇᔅᑯᒪᓇᓂ ᒋᓴᒪᓂᑐᐛ 
ᐊᓱᒋᑕᐊᑦ᙮

ᒋᔅᒐᔨᑕᓇᓄᐤ ᐊᐊᑲᐅᒋ ᐛᑎᒡ ᐅ᙮ ᒋᑕᔨᓇᒡ ᑭᓂᐛᔨᒪᑕᐤ ᑭᔭ ᒋᑦᐊᔭᒥᐊᐅᓇᒡ, ᒋᓴᒪᓂᑐᐤ ᐊᔅᒄ 
ᐃᔭᐱᒡ ᒐᒋ ᒥᔭᑦ ᓱᒋᐅᓂᔪᐤ ᑭᔭ ᓱᒋᑕᐅᓂᔪᐤ ᒐᒋ ᑐᑕᐧᒃ ᐅᑦᐊᑐᔅᒐᐅᓐ᙮

